
Hadirin yang saya muliakan,

1. Alhamdulillah, setinggi-tinggi kesyukuran kita panjatkan
ke hadrat Allah SWT kerana dengan limpah rahmat dan
izin-Nya, kita dapat bersama-sama pada hari ini dalam
Program Pemerkasaan Wanita dan Komuniti MARA
2026.



Saya juga ingin merakamkan setinggi-tinggi penghargaan
atas jemputan serta peluang untuk bersama-sama

menyempurnakan program yang cukup bermakna ini.

Program ini menghimpunkan seramai 315 peserta
daripada Parlimen Lembah Pantai, Kepong dan Pandan,
dan menjadi simbol komitmen berterusan MARA dalam
memperkasa wanita sebagai pemacu utama ekonomi

keluarga dan komuniti.



Sesungguhnya, penganjuran Karnival Hari MARA ke-60
pada tahun ini merupakan satu ruang yang amat
signifikan kepada para usahawan untuk menonjolkan
potensi, memperluas jaringan perniagaan serta

meningkatkan daya saing dalam pasaran yang lebih luas.

Dalam masa yang sama, peranan Majlis Amanah Rakyat
(MARA) yang menyambut ulang tahun ke-60 pada hari ini

akan terus diperkasa, bagi memastikan lebih ramai anak



bangsa mampu melangkah lebih jauh, berdaya saing dan

berdiri sama tinggi di pentas dunia.

Peranan MARA & Ekosistem

Hadirin yang saya hormati,

6.

MARA melalui Sektor Keusahawanan telah
membangunkan satu ekosistem pembangunan
usahawan yang komprehensif, merangkumi
pembangunan Kkapasiti, pengurusan perniagaan serta

penyediaan kemudahan sokongan.

Ekosistem ini direka bagi memastikan usahawan,
khususnya wanita, bukan sahaja mampu memulakan
perniagaan, tetapi juga berkembang secara mampan dan

berdaya saing dalam pasaran yang semakin mencabar.

Pengiktirafan & Sokongan

8.

Saya juga ingin merakamkan ucapan tahniah kepada para
penerima pembiayaan dan geran MARA di bawah skim
seperti DANANITA dan BEST, yang melibatkan usahawan

dari kawasan Kepong, Lembah Pantai dan Pandan.



9. Sokongan ini diharap dapat memperkukuh perniagaan
sedia ada serta membuka ruang kepada pengembangan

yang lebih luas dan berimpak tinggi.
Pencapaian Pembiayaan

10.  Untuk makluman hadirin sekalian, bagi tahun 2025,
seramai 3,982 peminjam telah berjaya memperoleh
pembiayaan perniagaan dengan jumlah keseluruhan
sebanyak Ringgit Malaysia Lima Ratus Lima Puluh Dua
Juta (RM552 juta).



11.

12.

Pencapaian ini jelas menunjukkan komitmen berterusan
Majlis Amanah Rakyat (MARA) dalam menyediakan akses
pembiayaan yang inklusif, sekali gus membantu lebih
ramai usahawan mengembangkan perniagaan mereka ke

tahap yang lebih tinggi.

Selain itu, bagi tahun 2025, Majlis Amanah Rakyat
(MARA) telah meluluskan pembiayaan di bawah program
DANANITA berjumlah Ringgit Malaysia Dua Puluh



13.

14.

Sembilan Juta Dua Ratus Empat Puluh Ribu
(RM29,240,000) kepada 502 orang usahawan wanita.

Inisiatif ini mencerminkan komitmen berterusan MARA
dalam memperkasa usahawan wanita agar lebih berdaya
saing dan mampu mengembangkan perniagaan ke tahap

yang lebih tinggi.

Bagi tahun 2026, Majlis Amanah Rakyat (MARA) turut
memperuntukkan sebanyak Ringgit Malaysia Dua Puluh

Satu Juta (RM21 juta) dengan sasaran memberi manfaat

15.

kepada 13,924 usahawan melalui pelaksanaan program

latihan keusahawanan.

Peruntukan yang signifikan ini bertujuan untuk
mempertingkatkan kemahiran usahawan agar lebih
berdaya saing, inovatif dan mampu menyesuaikan diri

dengan keperluan pasaran semasa.

Pembangunan Modal Insan

16.

17.

Dalam masa yang sama, MARA turut menyediakan laluan
pembangunan modal insan melalui pendidikan dan
latihan kemahiran, khususnya dalam bidang TVET melalui
institusi seperti GIATMARA, TVETMARA, GMI dan UniKL.

Usaha ini bertujuan membuka lebih banyak peluang
kepada masyarakat untuk meningkatkan taraf hidup serta
melahirkan tenaga kerja berkemahiran tinggi yang

memenuhi keperluan industri.

Program BizStart & Pembangunan Usahawan
Hadirin yang dikasihi sekalian,

18. Seiring dengan itu, MARA turut melaksanakan Program
BizStart sebagai satu inisiatif khusus untuk membimbing
usahawan baharu memahami asas pengurusan perniagaan

secara menyeluruh.

19. Program ini memberi penekanan kepada pembinaan

kompetensi dari peringkat awal serta membantu

20.

21.

membentuk daya tahan usahawan dalam menghadapi

cabaran dunia perniagaan.

Melalui program ini, para peserta didedahkan dengan
pelbagai ilmu penting termasuk pengurusan kewangan,
operasi perniagaan, pemasaran digital serta penggunaan

teknologi dalam perniagaan.

Ini amat penting dalam menghadapi landskap ekonomi
yang semakin dipacu oleh pendigitalan dan inovasi

teknologi.

Pengisian Program & Platform MARA

22.

23.

Program pada hari ini juga memberi ruang kepada para
peserta untuk menambah pengetahuan dalam aspek
pengurusan kewangan, operasi perniagaan dan pemasaran
digital, di samping memperkukuh keyakinan diri serta imej

profesional sebagai usahawan.

Selain itu, MARA turut menyediakan pelbagai inisiatif
latihan dan bimbingan keusahawanan secara berterusan

melalui platform myusahawan.mara.gov.my. Platform ini

menawarkan program peningkatan kompetensi yang
merangkumi lima kluster utama iaitu pembinaan,
perkhidmatan, gaya hidup, automotif serta makanan dan

minuman.
Wakaf MARA MADANI (WMM)
Hadirin yang dikasihi sekalian,

24. Sebagai langkah memperkukuh pembangunan
sosioekonomi Bumiputera secara berterusan, Majlis
Amanah Rakyat (MARA) turut memperkenalkan Wakaf

25.

MARA MADANI (WMM) sebagai satu platform wakaf digital
rasmi yang diuruskan oleh MARA selaku mutawalli, dengan
sokongan Majlis Agama Islam Wilayah Persekutuan
(MAIWP).

Inisiatif ini bertujuan untuk mengumpul dan mengurus
dana wakaf secara profesional serta patuh syariah bagi
menyokong pembangunan ekonomi Bumiputera
merangkumi sektor pendidikan, keusahawanan,

kebajikan, pengangkutan dan kesihatan.

26. Sehubungan itu, saya menyeru agar semua usahawan
MARA tampil menyokong dan menyumbang kepada Wakaf
MARA MADANI, sebagai satu usaha berterusan dalam
menjamin  kelestarian pembangunan ummah dan

kesejahteraan generasi akan datang.
Cabaran Ekonomi & Seruan

27. Dalam mendepani ketidaktentuan ekonomi global,
termasuk peningkatan kos sara hidup serta tekanan

terhadap perniagaan kecil, kerajaan melalui MARA kekal

28.

29.

komited untuk terus memperkukuh sokongan kepada

usahawan, khususnya wanita.

Sehubungan itu, saya menyeru agar semua peserta
memanfaatkan sepenuhnya peluang ini untuk menimba
ilmu, memperkukuh kemahiran serta membina rangkaian
strategik yang mampu membantu mengembangkan

perniagaan masing-masing.

Saya yakin bahawa dengan sokongan berterusan serta

kerjasama pelbagai pihak, kita mampu melahirkan lebih

ramai usahawan wanita yang berdaya saing, berinovasi

dan berdaya tahan.

Hadirin sekalian,

Apabila wanita diperkasa, keluarga akan sejahtera.
Apabila komuniti diperkukuh, ekonomi akan berkembang.
Dan apabila MARA terus memimpin, masa depan negara akan

lebih gemilang.

Penutup

30. Akhir kata, saya ingin merakamkan setinggi-tinggi
penghargaan kepada semua pihak yang terlibat dalam

menjayakan program ini.

Semoga segala usaha yang dilaksanakan akan memberi
manfaat yang berpanjangan kepada para peserta dan

seluruh komuniti.

31. Dengan lafaz Bismillahirrahmanirrahim, saya dengan
sukacitanya merasmikan Program Pemerkasaan Wanita
dan Komuniti MARA 2026 Peringkat Parlimen Lembah

Pantai, Kepong dan Pandan.

Sekian, wabillahi taufiq wal hidayah,

Wassalamualaikum warahmatullahi wabarakatuh

